
2024-yil 29-iyun, shanba, 
76 (23.953)-son

Farzandlar 
oldida gazeta, 
kitob o‘qishga 

odatlaning

KUN
H IKMATI

Dastlab O‘zbekiston Respub-
likasi Prezidentining 2024-yil 
21-fevraldagi “O‘zbekiston – 
2030” strategiyasini “Yoshlar va 
biznesni qo‘llab-quvvatlash yili”da 
amalga oshirishga oid davlat 
dasturi to‘g‘risida”gi farmonining 
viloyatdagi ijrosi bo‘yicha viloyat 
hokimi o‘rinbosari H.To‘xta-
yevning hisoboti eshitildi.

Viloyat hokimi o‘rinbosari 
mazkur farmon ijrosini ta’minlash 
maqsadida viloyat hokimining 
qarori qabul qilinib, 5 ta yo‘na
lish bo‘yicha 46 maqsad va 89 
ta vazifadan iborat chora-tadbir-
lar dasturi tasdiqlanganini qayd 
etdi. Ayni paytda ushbu dastur-
da belgilangan vazifalar amalga 
oshirilmoqda. 

Jumladan, 90 ta maktab-
ni rekonstruksiya qilish va 4 ta 
maktabni yangidan barpo etish 
bo‘yicha qurilish-ta’mirlash ishlari 
boshlangan. Umumiy o‘rta ta’lim 
maktablarida o‘quvchilarga kasb 
o‘rgatishni tashkil etish bo‘yicha 
har bir shahar va tumandan 
5 tadan, jami 80 ta maktabda 
mazkur amaliyot yo‘lga qo‘yilgan. 
Bu maktablarni jihozlash uchun 4 
milliard 485 million so‘m mablag‘ 
yo‘naltirildi. Hozirda ushbu mak-
tablardagi 292 to‘garakda 14 ta 
yo‘nalishda kasb o‘rgatilmoqda.

Dasturda joriy yilda davlat-
xususiy sheriklik asosida 7 ta 
talabalar turarjoyi qurish re-
jalashtirilgan bo‘lib, hozirda 6 ta 
oliy ta’lim muassasasida qurilish 
ishlari boshlangan. Samarqand 
davlat arxitektura-qurilish univer-
sitetida esa yotoqxona uchun yer 
masalasi aniq bo‘lib, iyul oyidan 
qurilish ishlari boshlanadi.

Shuningdek, dastur doirasida 
aholiga tibbiy xizmat ko‘rsatish 
sifatini oshirish, yoshlar uchun 
yangi ish o‘rinlari yaratish va 
ularni kasb-hunar va tadbirkor-
likka o‘qitish, “og‘ir toifa”dagi 
yoshlarni ijtimoiy muhofaza qilish, 
nogironligi bo‘lgan shaxslarga 
yo‘llar, korxona va tashkilotlarda 
qo‘shimcha qulayliklar yaratish 
va boshqa yo‘nalishlar bo‘yicha 
amalga oshirilgan ishlar haqida 
ma’lumot berildi.

Shundan so‘ng O‘zbekiston 
Respublikasi Hisob palatasi
ning viloyat mahalliy budjetining 
2023-yildagi ijrosi to‘g‘risidagi 
hisoboti yuzasidan viloyat iqtisodi-
yot va moliya bosh boshqarma-
si boshlig‘i B.Mirzayev axborot 
berdi.

Hisobotda sanoat, iqtisodiyot, 
soliq tushumlari, ijtimoiy sohalar 
bilan bog‘liq natijalar tanqidiy tah-
lil qilinib, har bir masala bo‘yicha 
takliflar bildirilib, vazifalar belgilab 
berilgani ta’kidlandi. 

Xususan, 2022-2023-yillarda 
viloyat bo‘yicha 30 ming 904 gek-
tar yer maydonini ijaraga berish 
yuzasidan 54148 ta shartnoma 
imzolangan bo‘lib, ularning nor-
mativ qiymati 1 trillion 367,3 mil-
liard so‘mni tashkil etgan. Mazkur 
yer maydonlarining umumiy ijara 
summasi 2022-2023-yil uchun 
230,4 milliard so‘mni tashkil 
etsa-da, atigi 7,2 milliard so‘mi 
undirilgan.

Budjet mablag‘lari hisobidan 
2023-yilda qonunchilik hujjatlari 
talablariga zid ravishda g‘az-
nachilik organlaridan ro‘yxatdan 

o‘tmagan shartnomalar asosida 
182 holatda 28,3 milliard so‘mlik, 
shundan davlat ijro organining ijro 
hujjatlarisiz 145 holatda 26,1 mil-
liard so‘mlik to‘lovlar sud hujjatlari 
orqali amalga oshirilgan.

Viloyat bo‘yicha 188 ta budjet 
muassasasining elektr energi-
ya uchun to‘lovlarni o‘z vaqtida 
amalga oshirmaganligi oqibatida 
4 milliard so‘mdan ortiq penya 
hisoblanib, budjetdan ortiqcha 
mablag‘ sarflanishiga sabab 
bo‘lgan.

Hisobotda qayd etilgan kam-
chiliklar, yo‘l qo‘yilgan nuqsonlar 
yuzasidan viloyat soliq bosh-
qarmasi boshlig‘i E.Tolliyev, 
viloyat elektr tarmoqlari korxo-
nasi rahbari U.Nazarov, viloyat 
maktabgacha va maktab ta’limi 
boshqarmasi mas’ullaridan izoh 
so‘raldi. 

Deputatlar hisobotni atroflicha 
muhokama qilib, budjet mab-
lag‘laridan oqilona foydalanish 
bo‘yicha rahbarlar mas’uliyatini 
oshirish, hatto javobgarlik masa
lasini ko‘rib chiqish zarurligini 
qayd etdilar.

Kun tartibidagi navbatdagi ma-
sala – “O‘zbekiston–2030” strate-
giyasining ijrosi bo‘yicha amalga 
oshirilayotgan ishlar yuzasidan 
viloyat maktabgacha va maktab 
ta’limi boshqarmasi boshlig‘i 
Sh.Eshonqulovning hisoboti ting
landi.

Boshqarma boshlig‘i joriy yilda 
viloyatdagi maktabgacha ta’lim 
tashkilotlari va maktablar mod-
diy-texnika bazasini mustahkam-
lash, yangi muassasalar tashkil 
etishga alohida e’tibor qarati-
layotganini ta’kidladi. Shuningdek, 
yoshlar o‘rtasida IT sohasini yana-
da ommalashtirish hamda soha-
da xizmatlar eksportini oshirish 
borasida amalga oshirilayotgan 
ishlar va “Bir million dasturchi” 
loyihasi, yoshlarni sportga keng 
jalb qilish masalalariga to‘xtaldi. 

Deputatlar Samarqand tumani-
da kichik sanoat zonasi, Jomboy 
tumani “Juriyat” kichik sanoat 
zonasi negizida esa oziq-ovqat 
sanoati texnoparki tashkil etish 
to‘g‘risida qarorlar qabul qildilar.

Yuridik shaxslarning mol-mulk 
solig‘i, yer solig‘i va suv resurs-
laridan foydalanganlik uchun soliq 
to‘lash muddatini kechiktirish 
(bo‘lib-bo‘lib to‘lash) to‘g‘risidagi, 
“Shirin” massivi qurilishi munosa-
bati bilan jamoat ehtiyojlari uchun 
yer uchastkasini olib qo‘yish 
bo‘yicha taqdimot materiallarini 
ko‘rib chiqish va mulkdorlar bilan 
ochiq muhokama o‘tkazishga 
ruxsat berish haqidagi masalalar 
ham keng muhokama etildi. 

Issiqlik bilan ta’minlovchi 
korxonalar tomonidan Samarqand 
shahri va Nurobod tumanidagi 
aholiga ko‘rsatiladigan issiqlik 
ta’minoti xizmatlari uchun yangi 
tariflar belgilandi. 

Bundan tashqari, sessiya-
da viloyat mahalliy budjetining 
qo‘shimcha manbalaridan foy-
dalanish to‘g‘risidagi, viloyat-
da 2025-yilda ijtimoiy va ishlab 
chiqarish infratuzilmasini rivoj
lantirish bo‘yicha ishlab chiqil-
gan dastlabki manzilli ro‘yxatini 
tasdiqlash to‘g‘risidagi va bosh-
qa masalalar muhokama etilib, 
tegishli qarorlar qabul qilindi.

Dastlab xalqaro turizm markazi hududida 
ko‘chat o‘tqazish tadbiri bo‘lib o‘tdi. 

Unda 28 davlat vakillari qatnashib, yangi - 
''Islom dunyosi yoshlari bog‘i''ga ko‘chat ekdilar.

Forum Qur’on tilovati bilan boshlandi. 
O‘zbekiston Musulmonlari idorasi raisi o‘rin-
bosari Zayniddin Eshonqulov anjuman ishiga 
omad tiladi. 

- Dunyoning 92 davlatidan 700 dan ortiq 
yoshlar vakillari qatnashayotgan festivalning 
ahamiyati juda katta, - deydi Islom hamkorlik 
tashkiloti bosh kotibining gumanitar, madaniy 
va ijtimoiy masalalar bo‘yicha o‘rinbosari dok-
tor Tariq Ali Baxit. – O‘zbekiston Prezidenti to-
monidan yoshlar siyosati bo‘yicha xayrli ishlar 
amalga oshirilyapti. Avvalo, tinchlikni saqlash, 

inson salomatligini muhofaza qilish, shuning-
dek, iqtisod, siyosat va boshqa sohalarning 
rivojlanishida yoshlarning o‘rni beqiyos. Bu-
gungi tadbirdan ko‘zlangan maqsad ham shu 
yo‘nalishlarda tajriba almashish, bu borada 
dunyo yoshlari faolligini oshirishdan iborat. 

Xorijlik yoshlar samarqandlik yigit-qizlar 
hamrohligida ko‘hna kentning muqaddas 
qadamjolarini ziyorat qildi. 

Butunjahon yoshlar festivali qo‘shilmaslik 
harakati yoshlar tarmog‘ining “Chegarasiz im-
koniyatlar sammiti”, “Global ta’lim forumi” yalpi 
majlisi hamda “Yosh diplomatlar sammiti” va 
boshqa tadbirlar bilan davom etmoqda.

To‘lqin SIDDIQOV, 
Baxtiyor MUSTANOV (surat).

Mukofotlar 
muborak!

Prezidentimizning 
2024-yil 
27-iyundagi 
farmoniga ko‘ra, 
Yoshlar kuni mu-
nosabati bilan 
yurtimizning faol 
va tashabbuskor 
yosh avlod vakil-
laridan bir guruhi 
«Kelajak bunyod-
kori» medali bilan 
mukofotlandi.
Taqdirlanganlar 
orasida viloyati
mizning quyidagi 
tashabbuskor va 
yetakchi yoshlari 
bor:

Anorov Bohodir Qo-
biljon o‘g‘li  - Payariq 
tumanidagi 84-umumiy 
o‘rta ta’lim maktabining 
ingliz tili fani o‘qituvchisi

Shodiyeva Madina 
Nuraliyevna - Samar
qand shahridagi Registon 
ansamblini ta’mirlash va 
undan foydalanish direk-
siyasi gid-ekskursovodi

* * *
O‘zbekiston Respub-

likasi Prezidentining 
«Mard o‘g‘lon» davlat 
mukofoti bilan taqdir-
lash to‘g‘risida”gi qar-
origa muvofiq quyidagi 
samarqandlik yoshlar 
ushbu yuksak mukofot 
bilan taqdirlandi:

Elmurotov Shahzod 
Hamza o‘g‘li - O‘zbekis
ton Respublikasi Milliy 
gvardiyasining Surxon
daryo viloyati bo‘yicha 
boshqarmasi harbiy qismi 
guruh komandiri

Arziqulov Fazliddin 
Faxriddin o‘g‘li - Tosh-
kent davlat texnika uni-
versitetining 2-bosqich 
magistranti

Budjet puli 
hisobsiz emas

28-iyun kuni xalq deputatlari viloyat Kengashining 
navbatdagi, yuzinchi sessiyasi o‘tkazildi.
Sessiyani Kengash kotibiyati mudiri S.Usmonov bosh-
qardi.
Bu galgi sessiyada ham viloyat hayoti bilan bog‘liq bir 
qator muhim masalalar ko‘rib chiqildi.

Samarqandda 
''Islom dunyosi 
yoshlari bog‘i'' 
yaratildi

Mamlakatimizda ilk bor o‘tkazilayotgan Butunja-
hon yoshlar festivali doirasida Samarqandda Islom 
hamkorlik tashkiloti yoshlar forumi o‘tkazildi.

Yilning eng faol 
jurnalistlari taqdirlandi

Matbuot va ommaviy axborot vositalari xodimlari kuni viloyatimizda keng nishonlandi. 
Viloyat hokimligi tomonidan tashkil etilgan tantanali marosimga samarqandlik jurnal-
ist va blogerlar, matbuot kotiblari va matbaachilar, soha faxriylari taklif etildi. Dast-
lab “Sharq yulduzi” kinoteatrida yaqinda Samarqandda taqdimoti o‘tkazilgan “Baho-
dir Yalangto‘sh” tarixiy badiiy filmi namoyish etildi. 

Shundan so‘ng bayram tadbiri bir piyola choy 
ustida davom etdi.

Viloyat hokimi E.Turdimov tadbir ishtirokchilarini 
kasb bayrami bilan tabriklab, ularning mehnatini 
e’tirof etdi.

– Ommaviy axborot vositalari bejiz “to‘rtinchi 
hokimiyat”, deyilmaydi. Chunki davlat hokimiyati 
organlarining faoliyatidan xalqni xabardor etish, 
jamoatchilik nazoratini amalga oshirishda omma-
viy axborot vositalarining roli juda muhim, – dedi 
E.Turdimov. – Ayniqsa, keyingi yillarda mam-
lakatimizda yuritilayotgan ochiq, xalqchil siyosat-
dan xalqni xabardor etish, ularning faol ishtirokini 
ta’minlashda “to‘rtinchi hokimiyat” vakillarining 
o‘rni oshib bormoqda. Davlatimiz rahbarining 
kuni kecha e’lon qilingan tabrigida qayd etilga-
nidek, sizlar o‘zingizning qat’iy pozitsiyangiz, 
haqqoniy so‘zingiz bilan hayotimizdagi o‘tkir 
muammolarni hal etish, islohotlarimizning sama-
rasini oshirish, yurtdoshlarimizning fikrini, dun-
yoqarashini yuksaltirishga munosib hissa qo‘shib 

kelmoqdasiz.
Marosimda bir guruh jurnalistlar, axborot xiz

matlari xodimlari va matbaachilar viloyat hokimligi
ning tashakkurnomasi va qimmatbaho sovg‘alari 
bilan taqdirlandi.

Shuningdek, tadbirda O‘zbekiston Jurnalist-
lar uyushmasi viloyat bo‘limi va viloyat hokimligi 
tomonidan o‘tkazilgan “Yilning eng faol jurnalisti” 
tanlovining 10 nafar g‘oliblariga diplom va esdalik 
sovg‘alar topshirildi.

– Bu yilgi bayram men uchun esda qolarli bo‘ldi, 
– deydi Samarqand viloyati teleradiokompaniyasi 
maxsus muxbiri Zamon Eshonqulov. – Avvalo, kuni 
kecha Prezidentimiz farmoniga ko‘ra, yuksak davlat 
mukofoti – “Shuhrat” medali bilan taqdirlandim. 
Qolaversa, viloyatning eng faol jurnalistlari qatori-
da e’tirof etildim. Albatta, bu ishonchga munosib 
bo‘lib, viloyatimizdagi islohotlar jarayonlarini keng 
yoritishda, bu jarayondagi muammo va nuqsonlarni 
ko‘rsatib, ularning hal etilishini ta’minlashda yana 
ham faol ishtirok etaman.

INDALLOSINI AYTGANDA...
Bakriddin ZARIPOV, 
akademik:
- Tarix guvoh - ilm qadrlanmagan zamonda taraqqiyot 
bo‘lmaydi. Bu qanchalik balandparvoz, jimjimador ohangda 
gapirmaylik, amaliy ish bo‘lmasa, hammasi befoyda, degani.



2 "Yangi O‘zbekiston – yangi sud" 
tamoyili asosida

2024-yil 29-iyun, 
shanba

HUQUQIY 
MASLAHAT

Mazkur farmon bilan O‘zbekiston 
qonunchiligida navbatdagi yangilik joriy 
etilmoqda. Ya’ni, sud-huquq tizimidagi 
zamonaviy talablar va xalqaro standart
lar asosida ishni sudga qadar yuritish 
bosqichida tergov sudyasi lavozimi joriy 
etilishi belgilandi.

Tergov sudyasi O‘zbekiston sud 
tizimi uchun yangi institut bo‘lib, uning 
oldiga juda muhim vazifalar qo‘yilgan. 

2025-yil 1-yanvardan jinoyat ishlari 
bo‘yicha tuman, shahar sudlarida ter-
gov sudyasi lavozimi joriy etiladi. Ular 
sudga qadar ish yurituv davrida prot-
sessual qarorlarga sanksiya berish va 
majburlov choralarini qo‘llash masala-
sini hamda ma’muriy huquqbuzarliklar 
to‘g‘risidagi ishlarni ko‘rib chiqadi. 
Tergov sudyasining protsessual qaror
larga bergan sanksiyalari faqatgina te-
gishli apellyatsiya instansiyasida qayta 
ko‘rib chiqilishi belgilandi. Ma’muriy 
huquqbuzarliklar to‘g‘risidagi ishlarni 
ham yuqori instansiyalarda qayta ko‘rib 
chiqish tartibi saqlab qolinadi. 

Farmonga muvofiq, tergov sudya
siga jinoyat materiallarini qo‘llash 
masalasini ko‘rib chiqish vakolati 

beriladi. Jumladan, qamoqqa olish yoki 
uy qamog‘i tarzidagi ehtiyot chorasini 
qo‘llash, qamoqda saqlash yoki uy qa-
mog‘i muddatini uzaytirish, pasportning 
(harakatlanish hujjatining) amal qilishini 
to‘xtatib turish, murdani eksgumatsiya 
qilish, pochta-telegraf jo‘natmalarini 
xatlash, tintuv o‘tkazish, telefonlar va 
boshqa telekommunikatsiya qurilmalari 
orqali olib boriladigan so‘zlashuvlarni 
eshitib turish, ular orqali uzatiladigan 
axborotni olish, mol-mulkni xatlash kabi 
iltimosnomalarga tergov sudyasi sank-
siyalar berishi mumkin. 

Sud-huquq islohotlarida hech bir ja-
rayon birdaniga sodir bo‘lmaydi. Sudlar 
ixtisoslashib, sudyalar qanchalik ixcham 
va o‘zlari malakalashgan doirada ish 
ko‘rish bilan shug‘ullansa, tabiiyki, ular 
shu soha qonun-qoidalarini mukammal 
o‘rganib, ixtisoslashib boradi. Natijada 
xatolar soni kamayadi va xolislik ta’min-
lanadi. 

Sud-huquq islohotlarining turli 
bosqichlarida sudlarning ixtisoslashu-
vi amalga oshirilgan va bu ishlarning 
sifatli ko‘rilishini ta’minlashda ijobiy 
samara berdi. Shu ma’noda, tergov 

sudyasi instituti joriy qilinishi ham o‘z 
vaqtida va muhim yangilik bo‘ldi deyish 
mumkin.

Bugungi kunda jinoyat ishlari 
bo‘yicha sudlar sudyalari jinoyat ishlari 
bilan birgalikda ma’muriy huquqbu-
zarlikka doir ishlarni, shuningdek, 
sudga qadar ish yurituv davrida prot-
sessual qarorlarga sanksiya berish va 
majburlov choralarini qo‘llash mas-
alasidagi iltimosnomalarni ham ko‘rib 
chiqadi. Har bir ish ortida inson taqdiri 
turadi. Tan olish kerak, jinoyat ishla-
rining o‘zi sudyaning asosiy vaqtini, 
kuch-g‘ayratini, diqqat-e’tiborini band 
qiladi. Ma’muriy huquqbuzarlikka doir 
ishlar bilan ham ishlash kerak. Shun-
cha ish hajmiga qo‘shimcha ravishda 
sanksiya berish yoki majburlov cho-
ralari bo‘yicha iltimosnomalarni ham 
ko‘rish kerak. Jinoyat ishlari bo‘yicha 
sudlarda tergov sudyasi lavozimi joriy 
etilishi bilan ish yuklama yengillashadi 
va sud qarorlarining sifat darajasi yana-
da oshadi.

Jinoyat ishlari bo‘yicha sudga qadar 
ish yurituv davrida tergov sudyasi to-
monidan protsessual qarorlarga beril-
gan sanksiyalar faqatgina apellyatsiya 
instansiyasida Qoraqalpog‘iston sudi, 
viloyatlar va Toshkent shahar sudlari, 
O‘zbekiston harbiy sudi tomonidan yak-
ka tartibda qayta ko‘rib chiqiladi.

Yuqorida ta’kidlanganidek, tergov 
sudyasi bir qator majburlov choralarini 
ham qo‘llashi mumkin. Ayblanuvchini 
lavozimidan chetlashtirish, shaxsni tib-
biy muassasaga joylashtirish, ayblanuv
chining tibbiy muassasada bo‘lishi 
muddatini uzaytirish, ushlab turish 

muddatini 48 soatga qadar uzaytirish, 
prokurorning guvoh va jabrlanuvchining 
(fuqaroviy da’vogarning) ko‘rsatuvlarini 
oldindan mustahkamlash to‘g‘risidagi 
kabi iltimosnomalar bo‘yicha majburlov 
choralari qo‘llanadi. 

Ko‘rsatuvlarni oldindan mustahkam
lab qo‘yish – guvoh va jabrlanuvchini 
ishni sudga qadar yuritish bosqichida 
prokurorning iltimosiga ko‘ra so‘roq 
qilish bo‘lib, sud tomonidan amalga 
oshiriladi.

Tergov jarayoni mukammal bo‘lishi-
ga xalaqit beruvchi holatlar vujudga 
kelganda, tergov organi guvohlar yoki 
jabrlanuvchilardan birining ko‘rsatuvi-
ni mustahkamlab qo‘yish masalasida 
sudga murojaat qilishi, sud tergov 
organi keltirgan asoslarni o‘rganib 
chiqqach, tegishli tartibda ko‘rsatuvni 
mustahkamlab qo‘yishi mumkin.

Tergov sudyalari tomonidan gu-
voh va jabrlanuvchining (fuqaroviy 
da’vogarning) ko‘rsatuvlarini oldindan 
mustahkamlash to‘g‘risidagi iltimosno-
malarni ko‘rib chiqishi ham odil sudlov 
uchun muhim yordam bo‘ladi. 

«Tergov sudyasi o‘z faoliyatini 
mustaqil amalga oshirib, faqat qonun-
ga bo‘ysunadi hamda tergov sudyasi-
ga odil sudlovni amalga oshirish bilan 
bog‘liq bo‘lmagan har qanday vazi-
falar yuklatilishiga yo‘l qo‘yilmaydi» — 
deyiladi farmonda.

Tergov sudyalarining tashkiliy faoli-
yatiga Qoraqalpog‘iston sudi, viloyatlar 
va Toshkent shahar sudlari, Harbiy sud 
raislari rahbarlik qiladi.

“Yangi O‘zbekiston —yangi sud» 
tamoyili doirasida aholining odil sud-
lovga erishish imkoniyatlarini yanada 
kengaytirish sud-huquq  tizimini  isloh  
qilishni jadallashtirishni,  sohaga  ilg‘or 
xalqaro standartlarni joriy etishni talab 
etmoqda.

Tergov sudyalari ko‘plab xorijiy dav-
latlarda muvaffaqiyatli faoliyat ko‘rsat-
moqda. Jumladan, Fransiyada ishni 
sudga qadar yuritishda tortishuv prinsi-
pi amal qilishini ta’minlaydigan mustaqil 
institut sifatida ishonch qozongan. 

Xulosa qilib aytganda, farmon 
sudyalar korpusini shakllantirishning 
yangi mexanizmlarini joriy etish, sud 
tizimi tuzilmasini isloh qilish, surishtiruv 
va tergov faoliyatida shaxsning huquq 
va erkinliklarini sud orqali ishonch-
li himoyalash va aholining sudlarga 
bo‘lgan ishonchini yanada mustahkam-
lashga xizmat qiladi. 

Olim HAYITOV,
viloyat sudi raisi.

Keyingi yillarda mamlakatimizda inson huquqlarini himoya qilish 
tizimini «Inson qadri uchun» tamoyili asosida yangi bosqichga 
ko‘tarish, sud va huquqni muhofaza qiluvchi organlar faoliyati
da shaxsning huquq va erkinliklari himoyasining kafolatlarini 
kuchaytirish, shuningdek, aholining huquqni muhofaza qilish 
tizimiga bo‘lgan ishonchini mustahkamlashga qaratilgan keng 
ko‘lamli ishlar olib borilmoqda.
Bu boradagi sud-huquq islohotlari doirasida 2024-yil 10-iyunda 
Prezidentimiz «Tezkor qidiruv hamda tergov faoliyatida shaxs
ning huquq va erkinliklarini ishonchli himoya qilish kafolatlarini 
yanada kuchaytirish chora-tadbirlari to‘g‘risida»gi farmonni 
imzoladi.

TERGOV 
SUDYASI - 
sud tizimida yangilik 

Mehnat ta’tili 
qismlarga 
bo‘linsa...

Ko‘pchilik doimiy ishda band bo‘lganlar 
mehnat ta’tilini yilda bir marotaba, to‘liq 
davrga olishim kerak, deb o‘ylaydi. Biroq 
qonunchilikda mehnat ta’tilidan foydala-
nishning keng va asosiysi, xodim uchun 
manfaatli shakllari borligini barcha ham 
bilmaydi. Quyida shu bo‘yicha eng ko‘p 
berilayotgan savollarga Ishtixon tumani 
yuridik xizmat ko‘rsatish bo‘limi xodimi 
Yusuf Avazovdan javob oldik.

- Mehnat ta’tilini qismlarga bo‘lish mumkinmi?
- Mehnat kodeksining 231-moddasiga ko‘ra, xodim 

va ish beruvchi o‘rtasidagi kelishuv asosida har yilgi 
mehnat ta’tili qismlarga bo‘linishi mumkin. 

E’tibor bering, kodeksning 213-moddasiga ko‘ra, 
ish beruvchi bilan tuzilgan mehnat shartnomasi asosida 
mehnat faoliyatini amalga oshirayotgan xodimlar uchun 
har yilgi mehnat ta’tilidan tashqari, ijtimoiy, ish haqi 
qisman saqlanadigan, ish haqi saqlanmaydigan ta’tillar 
berilishi ham nazarda tutilgan. Ammo 231-modda faqat 
har yilgi mehnat ta’tiliga nisbatan tatbiq qilinadi.

- Xodim har yilgi mehnat ta’tilini qismlarga 
bo‘lish bo‘yicha ariza bilan murojaat qilsa, ish be-
ruvchi arizani qanoatlantirishi shartmi?

- To‘g‘ri, xodim va ish beruvchi o‘rtasidagi kelishuv
ga ko‘ra, har yilgi mehnat ta’tili qismlarga bo‘linishi 
mumkin. Lekin ish beruvchi xodimning arizasini rad 
qilishga ham haqli. Bu yerda kelishuv so‘ziga e’tibor 
qaratish kerak. Agar ikki tomon kelishmasa, qaror 
qabul qilinmaydi. Ya’ni, ish beruvchining xodimdan 
har yilgi mehnat ta’tilini qismlarga bo‘lib foydalanishini 
talab qilishga haqi yo‘q. 

- Xodimning har yilgi mehnat ta’tili davomiyligi 
21 kalendar kunidan iborat. U ushbu davrni 7 kal-
endar kunidan 3 qismga bo‘lib foydalansa, bo‘la
dimi?

- Yo‘q, bo‘lmaydi. Qonunchilikka muvofiq, har yilgi 
mehnat ta’tilining hech bo‘lmaganda yaxlit bir qismi 14 
kalendar kunidan kam bo‘lmasligi kerak.

Demak, bu holatda ta’tilning istalgan bir qismi ka-
mida 14 kalendar kunidan kam bo‘lmagan muddatga 
belgilab, qismlarga bo‘lish mumkin. Qolgan 7 kalendar 
kunini esa xodim ish beruvchi bilan kelishgan holda bir 
kundan iborat qismlarga bo‘lib, yetti marta olishi ham 
mumkin. Bu borada cheklov yo‘q.

E’tibor bering, qonunchilikda har yilgi mehnat ta’til-
ining birinchi qismi emas, ta’tilning hech bo‘lmaganda 
bir qismi 14 kalendar kunidan kam bo‘lmasligi kerak 
deyilgan. Ya’ni, bu ta’tilning boshi, o‘rtasi yoki oxiri 
bo‘ladimi, farqi yo‘q. 

- Xodim ta’tilining 12 kalendar kunidan foydala
nib, qolgan qismini keyingi ish yilida foydalanish 
uchun qoldirishi mumkinmi?

- Mumkin emas. Mehnat kodeksining 230-modda-
si 2-qismiga ko‘ra, ishlab chiqarish xususiyatiga ega 
sabablarga ko‘ra joriy yilda har yilgi mehnat ta’tilini 
to‘liq berish imkoni bo‘lmagan alohida hollarda xo-
dimning roziligi bilan ta’tilning 14 kalendar kunidan 
ortiq qismi keyingi ish yiliga ko‘chirilishi mumkin bo‘lib, 
ushbu yilda undan foydalanilishi shart. Demak, birinchi 
yilda olingan mehnat ta’tili 14 kalendar kunidan kam 
bo‘lmasligi lozim.

- Har yilgi mehnat ta’tili qismlarga bo‘linganda, 
haq to‘lash qanday amalga oshiriladi?

- Mehnat kodeksining 233-moddasiga ko‘ra, har yil-
gi mehnat ta’tilida bo‘lgan vaqti uchun xodimga ushbu 
kodeksning 257-moddasiga muvofiq hisoblab chiqarila
digan o‘rtacha ish haqining saqlanishi kafolatlanadi.

Har yilgi mehnat ta’tili vaqti uchun haq to‘lash jamoa 
shartnomasida, ichki hujjatlarda yoxud mehnat shartno-
masida belgilangan muddatlarda, biroq ta’til boshlan
guniga qadar oxirgi ish kunidan kechiktirmay amalga 
oshiriladi.

Ya’ni, har yilgi mehnat ta’tili qismlarga bo‘linganda, 
haq to‘lash umumiy tartibda amalga oshiriladi. Bunda 
haq faqat qismlarga bo‘lingan ta’til uchungina to‘lana-
di. Masalan, xodim har yilgi mehnat ta’tilining 7 kunini 
qismga bo‘lib oldi. Ta’til puli belgilangan tartibda 7 kun 
uchun to‘lab beriladi.

Qonunchilikda har yilgi mehnat ta’tili qismlarga 
bo‘linganda, rasmiylashtirish bo‘yicha alohida maxsus 
talablar mavjud emas. Shu bois ta’tilning kelishilgan 
qismlarining har biri uchun alohida ariza va alohida 
buyruq rasmiylashtirish maqsadga muvofiq.

Xodim tashkilotda ta’tillar jadvali tasdiqlangunga 
qadar, ya’ni kalendar yil boshlanguniga qadar har yilgi 
mehnat ta’tilini qismlarga bo‘lib olishi haqida ariza ber-
ishi mumkin.

A.ORZIQULOV tayyorladi.

“HOKIM YORDAMCHISI 
qo‘rqmasligi kerak”

Oqdaryo tumanida hokim yordamchilari uchun 
o‘tkazilgan yig‘ilish yakunida mas’ullardan taklif 
bo‘ldi: “Sement va shag‘alini yetkazib beramiz, 
faqat ko‘chasini hashar yo‘li bilan betonlashtira 
oladigan odam kerak. Talabgorlar bormi?”. Zalda 
jimjitlik. Bir qarashda, bu hokim yordamchisining 
vazifasi ham emas, hududlar obodligiga rais-
lar mas’ul. Og‘rimagan boshimni og‘ritib nima 
qilaman, deb o‘ylagandir ko‘pchilik. Masalaning 
yana bir murakkabligi, bu og‘ir ishga odamlarni 
jalb etishning o‘zi bo‘lmaydi. Hech kimdan sas 
chiqmadi, faqat orqa o‘rindiqda o‘tirgan bir kishi 
qo‘l ko‘tardi...

Oqdaryo tumani markazidan 17 kilometr uzoqlikda 
joylashgan Avazali mahallasidamiz. Bu yerda yashov-
chi aholi azaldan chorvachilik va dehqonchilik orqali 
daromad qilgan. Biroq keyingi yillarda hududdagi in-
fratuzilma rivojlanib, aholining daromad manbalari turi 
ko‘paydi, hayot sifati yaxshilandi. Ayni o‘zgarishlarda 
hokim yordamchisining xizmati bor.

— Mahallamizning 2,5 kilometr ichki ko‘chasi 
qishda loy, yozda chang bo‘lib yotardi, - deydi Dilyor 
Shukurov. – Taklifni eshitgach, o‘ylab o‘tirmay qo‘l 
ko‘tardim. Natijada loy ko‘chamiz obod bo‘lib qoldi. 
Aholining mahallaga, u orqali hukumatga bo‘lgan 
ishonchi ortdi. “Open budjet”ga birinchi bor ovoz 
yig‘ishimizda ham hech kim g‘olib bo‘lishimizga, pul 
ajratilishiga ishonmagan edi. Uyma-uy yurib, har bir 
fuqaroga ilgari surgan loyihamizning ahamiyatini tus-
huntirib chiqqanman. Yutib, bir qishlog‘imizda elektr 
ta’minoti tizimi to‘liq ta’mirlangach, fuqarolarning 
o‘zlari tashabbus bilan chiqa boshlashdi. Dasturda 
ketma-ket uch marta g‘olib bo‘ldik.

Shu nuqtada bir masalaga aniqlik kiritib olsak, 
maqolaning maqsadi kimnidir maqtash emas. Biz bu 
mahallaga hokim yordamchisini tanimagan holda, 
aslida faoliyatidagi kamchiliklarni o‘rganish uchun 
borgandik. Lekin jarayonda davlat xizmatchisin-
ing boshqalarga o‘rnak bo‘ladigan ayrim jihatlarini 
ko‘rdikki, buni ommalashtirish nafaqat tizim, balki 
aholi uchun ham manfaatli bo‘ladi.

Avvalo, mahalla haqida. Avazali tumanning eng 
chekka hududida joylashgan 7 ta qishloqdan tarkib 
topgan. 5 ming nafardan ortiq aholisi, 1441 ta 
xo‘jaligi bor. Bugun uning hududi qurilish maydoniga 
aylangan. Kimdir do‘kon, boshqasi sex quryapti. Har 
qadamda savdo va maishiy xizmat ko‘rsatish shoxob-
chalari faoliyat yuritmoqda. 

— Bu mahallaga hokim yordamchisi bo‘lib kel-
ganimga ikki yil bo‘ldi, - deydi suhbatdoshimiz. – Un-
gacha bankda xodim bo‘lib ishlaganman. Ishni bosh-
lashda shu tajribamdan foydalandim. Dastlab har bir 
xonadonni xatlovdan o‘tkazib, kim qanday daromad 
qilishi, imkoniyatlarini o‘rgandim. O‘rganish natijalari 
bo‘yicha loyihalar tuzib, ishga kirishdim. Mahalla 
raisi bilan oldimizga aniq bir maqsadni qo‘yganmiz – 
hududni sanoatlashgan markazga aylantiramiz.

Hokim yordamchisi o‘tgan vaqtdagi faoliyati 

davomida 270 ta kredit uchun tavsiyanoma bergan. 
Shu davrda mahallada yuzlab ishsizlarning bandlig-
ini ta’minlashga xizmat qilgan 40 dan ortiq loyihalar 
ishga tushirilgan. Tez orada yana 5 ta loyiha ishga 
tushib, 50 tacha yangi ish o‘rni yaratiladi.

— Ko‘pchilik kredit ko‘p ajratayotganimizdan ta-
ajjubga tushadi, - deydi D.Shukurov. – Ammo biz ularni 
boqimandalarga emas, ishchan va mas’uliyatli fuqaro-
larga beramiz. Yer ajratish masalasida ham shunday. 
Kim dehqonchilik qilish uchun yer so‘rab kelsa, avvalo, 
uning hovli-joyini borib o‘rganamiz. O‘z yeriga mehr 
bermagan odam boshqa yerdan baraka topmaydi. 
Bugungacha 161 nafar fuqaroga 50 so‘tixdan 1 gek-
targacha yer berildi. Ularning barchasida “Bir dala – bir 
mahsulot” tamoyili asosida loviya ekilmoqda. Hosilni 
chetga eksport qilish uchun “Pichoqchi drayver” MChJ 
bilan shartnoma ham tuzib qo‘yganman.

 Mahallani aylanib, odamlarning kayfiyatini o‘rgandik. 
- 35 yil o‘qituvchilik qilib, nafaqaga chiqqach, 

issiqxonachilikka mehrim tushdi, - deydi Aziza aya 
Abdurashidova. – Avvaliga bolalarim hovlida keraksiz 
yog‘ochlardan issiqxona qurib berishdi. Namgarchilik 
sababli u tez ishdan chiqdi. Keyin Dilyorjon kelib, 
kreditga issiqxona qurib berishini aytdi. 33 million 
so‘mga zamonaviy issiqxonali bo‘ldim. Tez kunlarda 
bodringlarim hosilga kiradi.

Mahallada 15 ta oziq-ovqat do‘koni bor ekan. 
Odamlar uyida yetishtirgan qishloq xo‘jaligi mahsu-
lotlarini shu do‘konlar orqali sotadi. Buning afzalligi 
shundaki, yo‘l va boshqa xarajatlarsiz rastaga chiqa-
yotgan mahsulotlar boshqa yerdagilarga qaraganda 
ancha arzon va sifatli. Natijada bu mahallaga yon 
atrofdagi 5 ta mahalla fuqarolari, hatto qo‘shni tuman 
aholisi ham bozor-o‘char qilish uchun keladi.

— I guruh nogironiman, oyoqlarim ishlamaydi, - 
deya gap boshladi Rashid Sultonov. – Xotinimning 
ham nogironligi bor. Shunday bo‘lsa-da, ekin-tikin qilib 
ro‘zg‘or tebratib turibman. Ammo ko‘chaga chiqolmay-
man. Hokim yordamchisiga menga ham biror daromad-
li ishni o‘rgat degandim. Kreditga motoroller olib berdi. 
Hozir mahalladoshlarimning yukini tashib beryapman. 
Ham odamlarga qo‘shildim, ham pul topayapman.

- Rashid aka bilmaydi, lekin bu motorollerning kred-
itiga o‘zim kafil bo‘lganman, - deydi hokim yordamchisi 
chetga o‘tganimizda. – U kreditni qaytarishga qiynalsa, 
o‘zim to‘lashimga to‘g‘ri keladi. Bu birinchi kafilligim 
emas. Kim mahallaga “Sharoit yaratib bersalaring, ish-
lab pul topaman” deb kelsa, quruq qaytarmaymiz. Agar 
qo‘limiz kaltalik qilsa, boylar, tadbirkorlarning eshigini 
taqillatishdan ham uyalmaymiz. Nazarimda yutuqlarim-
izning asosiy omili shu – biz xalqqa nafi tegadigan ishni 
boshlashga qo‘rqmaymiz.

Viloyatimizda aholi bandligini ta’minlash, kam ta’min-
langan oilalarni kambag‘allikdan chiqarish, xorijda yur-
gan fuqarolarni qo‘llab-quvvatlashga qaratilgan “Sayx-
unobod” tajribasi joriy etildi. Ayni maqsadda viloyatda 
6500 dan ortiq xonadon tanlab olinib, shu vaqtgacha 
ularga tadbirkorlikni yo‘lga qo‘yish uchun 52 milliard 
so‘mga yaqin kredit ajratilgan. Xususan, Oqdaryo 
tumanida shunday xonadonlar 193 tani tashkil etadi. 
Ularga parrandachilik uchun 96 million, issiqxona uchun 
323 million, chorvachilik uchun 389, asalarichilikka 40 
million so‘m kredit mablag‘lari ajratilgan.

— Hozir mahallamizda ishsiz, daromadsizning o‘zi 
qolmagan, - deydi D.Shukurov. – Lekin biz harakat-
dan to‘xtaganimiz yo‘q. “Sayxunobod” tajribasi faqat 
kambag‘allarga tatbiq qilinmaydi. Bizning vazifamiz 
odamlarning daromadini oshirish, bir oyda 5 million 
so‘m topayotgan oilani 10 million daromadga chiqa-
rishimiz kerak. Aholi boy bo‘lsa, mahalla ham, davlat 
ham boy bo‘ladi. Shu bois kim “qo‘limdan ish keladi”, 
desa “omadingni bersin”, deb qo‘llab-quvvatlayap-
miz. Natijalar yomon emas.

Keyingi yillarda mahalla institutining jamiyatdagi 
rolini oshirish va uning aholi muammolarini hal etish-
da birinchi bo‘g‘in sifatida ishlashini ta’minlashga kat-
ta e’tibor qaratilmoqda. Ammo bu maqsadga erishish 
uchun faqat tizimni isloh qilishning o‘zi kamlik qila-
di. Natija doim mahalla faollariga bog‘liq. Agar ular 
mas’uliyatli, tashabbuskor bo‘lsa, cho‘lni ham gulzor-
ga aylantirish mumkinligini yuqoridagi misol orqali 
ham anglash qiyin emas. 

Asqar BAROTOV.



3Til bilgan el biladi
2024-yil 29-iyun, 

shanba

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

DA’VOLAR BO‘LSA...
Payariq tumanida xususiy amaliyot bilan 

shug‘ullanuvchi notarius Toshtemirov Alisher 
Po‘latovich notarial idorasida marhum Maxsudov 
Shokirjon Ismayilovichga (2020-yil 26-dekabrda 
vafot etgan) tegishli mol-mulk uchun meros ishi  
ochilgan. Shu munosabat bilan merosxo‘rlarning 
Toshtemirov Alisher Po‘latovich notarial idorasiga 
murojaat etishlarini so‘raymiz.

Manzil: Payariq tumani Chelak shaharcha-
si, Obod ko‘chasi, 35-uy, 3-xona.

* * *
Samarqand shahrida xususiy amaliyot bi-

lan shug‘ullanuvchi notarius Bahromova Feru-
za Zoirovna notarial idorasida marhum Jabbo
rov Orifjon Ortikboyevichga (2020-yil 5-iyulda 
vafot etgan) tegishli mol-mulk uchun meros 
ishi ochilmoqda. Shu munosabat bilan me
rosxo‘rlarning Bahromova Feruza Zoirovna no-
tarial idorasiga murojaat etishlarini so‘raymiz.

Manzil: Samarqand shahri Gagarin 
ko‘chasi, 121-uy.

* * *
Samarqand shahrida xususiy amaliyot bi-

lan shug‘ullanuvchi notarius Bahromova Feruza 
Zoirovna notarial idorasida marhum Abdullayeva 
Maxtobga (2007-yil 17-mayda vafot etgan) te-
gishli mol-mulk uchun meros ishi ochilmoqda. 
Shu munosabat bilan merosxo‘rlarning Bahro-
mova Feruza Zoirovna notarial idorasiga muro-
jaat etishlarini so‘raymiz.

Manzil: Samarqand shahri Gagarin 
ko‘chasi, 121-uy.

* * *
Samarqand shahrida xususiy amaliyot bilan 

shug‘ullanuvchi notarius Norqulov Kamoljon 
Toshboltayevich notarial idorasida marhum Say-
fullayev Zafar Abdullayevichga (2023-yil 7-ok-
tabrda vafot etgan) tegishli mol-mulk uchun 
meros ishi ochilmoqda. Shu munosabat bilan 
merosxo‘rlarning Norqulov Kamoljon Toshbol-
tayevich notarial idorasiga murojaat etishlarini 
so‘raymiz.

Manzil: Samarqand shahri Rudakiy 
ko‘chasi, 126-uy, 4-xona.

* * *
Payariq tumanida xususiy amaliyot bilan 

shug‘ullanuvchi notarius Ortiqboyev Aziz Azama
tovich notarial idorasida marhum Javkanov Ubay-
dulla Xamrayevichga (2022-yil 8-avgustda va-
fot etgan) tegishli mol-mulk uchun meros ishi  
ochilgan. Shu munosabat bilan merosxo‘rlarning 
Ortiqboyev Aziz Azamatovich notarial idorasiga 
murojaat etishlarini so‘raymiz.

Manzil: Payariq tumani Chelak shaharcha-
si, Istiqlol ko‘chasi, 73-uy.

* * *
Samarqand shahrida xususiy amaliyot bilan 

shug‘ullanuvchi notarius Saidova Zarina Xis-
ravovna notarial idorasida marhum Golovacheva 
Lyudmila Valentinovnaga (2022-yil 6-avgustda 
vafot etgan) tegishli mol-mulk uchun meros 
ishi ochilmoqda. Shu munosabat bilan me
rosxo‘rlarning Saidova Zarina Xisravovna notarial 
idorasiga murojaat etishlarini so‘raymiz.

Manzil: Samarqand shahri Abdurahmon 
Jomiy ko‘chasi, 64-uy.

* * *
Samarqand shahrida xususiy amaliyot bilan 

shug‘ullanuvchi notarius Saidova Zarina Xisravov-
na notarial idorasida marhum Madjidov Baxtiyar 
Nigmatovichga (2013-yil 21-mayda vafot etgan) 
tegishli mol-mulk uchun meros ishi ochilmoqda. 
Shu munosabat bilan merosxo‘rlarning Saidova 
Zarina Xisravovna notarial idorasiga murojaat 
etishlarini so‘raymiz.

Manzil: Samarqand shahri Abdurahmon 
Jomiy ko‘chasi, 64-uy.

* * *
Samarqand shahrida xususiy amaliyot bi-

lan shug‘ullanuvchi notarius Yusupova Dilsura 
Hasanovna notarial idorasida marhum Meliko-
va Margarita Georgiyevnaga (2024-yil 25-yan-
varda vafot etgan) tegishli mol-mulk uchun 
meros ishi ochilmoqda. Shu munosabat bilan 
merosxo‘rlarning Yusupova Dilsura Hasanovna 

notarial idorasiga murojaat etishlarini so‘raymiz.
Manzil: Samarqand shahri Abdurahmon 

Jomiy ko‘chasi, 64-uy.
* * *

Samarqand shahrida xususiy amaliyot bilan 
shug‘ullanuvchi notarius Yusupova Dilsura Ha-
sanovna notarial idorasida marhum Zatsepin 
Yevgeniy Aleksandrovichga (2023-yil 6-martda 
vafot etgan) tegishli mol-mulk uchun meros 
ishi ochilmoqda. Shu munosabat bilan me
rosxo‘rlarning Yusupova Dilsura Hasanovna 
notarial idorasiga murojaat etishlarini so‘raymiz.

Manzil: Samarqand shahri Abdurahmon 
Jomiy ko‘chasi, 64-uy.

* * *
Samarqand shahrida xususiy amaliyot bi-

lan shug‘ullanuvchi notarius Yusupova Dilsura 
Hasanovna notarial idorasida marhum Zatsepi-
na Valentina Stepanovnaga (2018-yil 15-sen-
tabrda vafot etgan) tegishli mol-mulk uchun 
meros ishi ochilmoqda. Shu munosabat bilan 
merosxo‘rlarning Yusupova Dilsura Hasanovna 
notarial idorasiga murojaat etishlarini so‘raymiz.

Manzil: Samarqand shahri Abdurahmon 
Jomiy ko‘chasi, 64-uy.

* * *
Samarqand shahrida xususiy amaliyot bilan 

shug‘ullanuvchi notarius Yusupova Iroda Rusta
movna notarial idorasida marhum Nezetli Mustafaga 
(1995-yil 7-dekabrda vafot etgan) tegishli mol-mulk 
uchun meros ishi ochilmoqda. Shu munosabat bilan 
merosxo‘rlarning Yusupova Iroda Rustamovna no-
tarial idorasiga murojaat etishlarini so‘raymiz.

Manzil: Samarqand shahri Bog‘dod 
ko‘chasi, 1-uy, 3-xona.

* * *
Samarqand tumanida xususiy amaliyot bi-

lan shug‘ullanuvchi notarius Davronov Mahmud 
Hasan o‘g‘li notarial idorasida marhum Baxro
nova Ra’noga (2021-yil 19-avgustda vafot etgan) 
tegishli mol-mulk uchun meros ishi ochilmoqda. 
Shu munosabat bilan merosxo‘rlarning Davronov 
Mahmud Hasan o‘g‘li notarial idorasiga murojaat 

etishlarini so‘raymiz.
Manzil: Samarqand tumani Oqmachit ma-

hallasi, Bag‘rikenglik ko‘chasi, 4-uy.
* * *

Samarqand shahrida xususiy amaliyot bi-
lan shug‘ullanuvchi notarius Ismoilova Shahlo 
Bahrilloyevna notarial idorasida marhum Sayfiyev 
Sadiloga (2018-yil 24-noyabrda vafot etgan) 
tegishli mol-mulk uchun meros ishi ochilmoqda. 
Shu munosabat bilan merosxo‘rlarning Ismoilova 
Shahlo Bahrilloyevna notarial idorasiga murojaat 
etishlarini so‘raymiz.

Manzil: Samarqand shahri Abdurahmon 
Jomiy ko‘chasi, 17-uy.

* * *
Samarqand shahrida xususiy amaliyot bilan 

shug‘ullanuvchi notarius Murtazayev Sherzod 
Sobirovich notarial idorasida marhum Davronova 
Miyassarga (2022-yil 25-mayda vafot etgan) 
tegishli mol-mulk uchun meros ishi ochilmoqda. 
Shu munosabat bilan merosxo‘rlarning Mur-
tazayev Sherzod Sobirovich notarial idorasiga 
murojaat etishlarini so‘raymiz.

Manzil: Samarqand shahri Abdurahmon 
Jomiy ko‘chasi, 64-uy. 

* * *
Samarqand shahrida xususiy amaliyot bilan 

shug‘ullanuvchi notarius Murtazayev Sherzod 
Sobirovich notarial idorasida marhum Davronov 
Mamatqulga (2021-yil 16-mayda vafot etgan) 
tegishli mol-mulk uchun meros ishi ochilmoqda. 
Shu munosabat bilan merosxo‘rlarning Mur-
tazayev Sherzod Sobirovich notarial idorasiga 
murojaat etishlarini so‘raymiz.

Manzil: Samarqand shahri Abdurahmon 
Jomiy ko‘chasi, 64-uy. 

* * *
BEKOR QILINADI

Jomboy tumanidagi “BARAKA EKSPERT” 
mas’uliyati cheklangan jamiyatining (STIR: 
306881142) dumaloq muhri va burchak tamg‘asi 
tugatish sud boshqaruvchisiga taqdim etilma-
ganligi sababli bekor qilinadi.

* * *
Samarqand shahridagi “ATMOSPHERE OF 

TESTE” oilaviy korxonasining (STIR: 309640527) 
dumaloq muhri va burchak tamg‘asi yo‘qolganligi 
sababli bekor qilinadi.

* * *
Qo‘shrabot tumanidagi “NUR BOG‘I ADIBA

XON” ishlab chiqarish korxonasining (STIR: 
307380425) dumaloq muhri va burchak tamg‘asi 
yo‘qolganligi sababli bekor qilinadi.

* * *
Sotuvchi Toyloq tumanidagi “AGROMIR 

BUILDINGS” MCHJ nomidan ishonchnoma aso-
sida Zayniyev Davlatjon Samaritdinovich va so-
tib oluvchi Safarova Muqaddas Boboqulovnalar 
o‘rtasida Samarqand shahri Obod maskan ma-
hallasi, Qorasuv massivida joylashgan 97-uy, 
80-xonadon uchun tuzilgan, Samarqand shahri-
da xususiy amaliyot bilan shug‘ullanuvchi nota
rius G‘afforov Ulug‘bek Rahimjonovich notarial 
idorasidan 2021-yil 10-sentabrda tasdiqlanib, 
202101799003891 raqam bilan reestrga kiritil-
gan oldi-sotdi shartnomasining sotib oluvchidagi 
nusxasi yo‘qolganligi sababli bekor qilinadi.

* * *
Jomboy tumanidagi “ZARAFSHON TEX LUX” 

mas’uliyati cheklangan jamiyatining (STIR: 
304901781) dumaloq muhri va burchak tamg‘asi 
yo‘qolganligi sababli bekor qilinadi.

* * *
TOPGANGA MUKOFOT!

Fuqarolar Sattarov Orif Orzuyevich va Rax-
matova Umeda Davronovnalar o‘rtasida 2021-yil 
20-oktabrda Samarqand shahri Merv ko‘chasi, 
167-“B” uy uchun tuzilgan, Samarqand shahrida 
xususiy amaliyot bilan shug‘ullanuvchi notarius 
Rahimova Komila Faxriyevna tomonidan tas-
diqlanib, 202101791008276 raqam bilan qayd 
qilingan oldi-sotdi shartnomasining asl nusxasi 
Samarqand shahri hududida tushirib qoldirilgan. 
Ushbu hujjatni topganlardan mukofot evaziga 
qaytarishlarini so‘raymiz.

Telefon: +99888-930-80-40.

Tumandagi 45-umumiy 
o‘rta ta’lim maktabini 
bitirgach, ustozlarining 
maslahati bilan maktabda 
o‘qituvchi bo‘lib ishladi, 
keyinchalik Samarqand 
qishloq xo‘jalik institutiga 
o‘qishga kirdi. Agronomlik 
fakultetini bitirgach, tu-
mandagi Gagarin sovxozi-
da dastlab brigada bosh-
lig‘i, keyinchalik qator 
yillar bo‘lim rahbari bo‘ldi. 
Tuman rahbarlari tavsi-
yasi bilan xo‘jalik kadrlar 
bo‘limi boshlig‘i vazifasida 
ishladi. Bosh agronom 
bo‘lib ishlagan davrida 
xo‘jalikning past-balandini 
o‘rgandi, qaysi hududda 
bog‘dorchilik, qaysida 
kartoshka va poliz mah-
sulotlari yetishtirish uchun 
qulay sharoit borligini 
bilib oldi. Xo‘jalik direk-
tori vazifasida ishlagan 
davrida aynan agronomlik 
vaqtida o‘rgangan bilim-
lari asqotdi. Ko‘p yillar 
sidqidildan mehnat qilib, 
yurt obodonchiligiga, 
dehqonchilik rivojiga hissa 
qo‘shdi. Qishloqlarda 
yashovchi aholi farovon-
ligini ta’minlash maqsadi-
da novvoyxona, sartaro-
shxona, etikdo‘zlik, savdo 
do‘konlari va kinoklublar 
faoliyatini yaxshiladi.  
Har bir bo‘limda mevali 
bog‘lar, uzumzorlar bun-
yod etildi. Qishloq yo‘llari 
tartibga solindi... 

Tajribali rahbar S.Ber-
dimurodov pensiyaga 
chiqqach, bir muddat ma-
halla raisi bo‘ldi. Bugungi 
kunda tuman nuroniylar 
kengashi a’zosi sifatida 
“Bir nuroniy - o‘n nafar 
yoshga mas’ul” tamoyili 
asosida qishloq yoshlari-
ga ibratli umridan saboq 
berib hayotda o‘z o‘rinla-
rini topishlariga ko‘mak-
lashmoqda. 

- Bolaning begonasi 
bo‘lmaydi, - deydi Sul-
ton Berdimurodov. - Bir 

bolaga yetti mahalla 
ota-onadir. Ularni bir 
muddat bo‘lsa-da, e’ti-
borsiz qoldirib bo‘lmaydi. 
Qo‘ldan kelgunicha to‘g‘ri 
yo‘lga solish kerak. 

Sulton bobo 
Berdimurodovning yurt 
obodligi, el farovonligi 
yo‘lidagi samarali mehnat-
lari davlatimiz tomonidan 
munosib qadrlangan. U 
ko‘krak nishonlari va qim-
matbaho sovg‘alar bilan 
taqdirlangan.

- Sulton bobo ko‘pni 
ko‘rgan, teran fikrli, 
yurtimizdagi yangi-
liklarni tez ilg‘aydigan 
oqsoqollardan, - deydi  
Kaptarxona mahallasi 
raisi Qahramon G‘affo
rov. - Mahalla obodligi va 
yoshlar tarbiyasi borasida 
doimo u kishining tajri
basi va maslahatlariga 
suyanamiz. 

Bugun o‘zining 80 
yoshini nishonlayotgan 
Sulton bobo turmush 
o‘rtog‘i Jumagul momo 
bilan uch nafar o‘g‘il va 
uch nafar qizni voyaga 
yetkazishdi. Farzandlari 
oliy ma’lumotli mutax-
assis sifatida yurtimiz 
obodonligi uchun tur-
li sohalarda samarali 
mehnat qilishmoqda.

Ochil AHMEDOV, 
“Nuroniy”

jamg‘armasi
Bulung‘ur tumani 

bo‘limi raisi.

Tarjima qadimgi davrlarda turli qabilaga man-
sub kishilar orasidagi o‘zaro aloqa, muloqot ehti-
yoji tufayli yuzaga kelgan. Tilmochlik deb ataladi-
gan bu og‘zaki tur hozirda ham saqlanib qolgan. 
Zamonlar osha tarjimaga bo‘lgan talablar yangi-
landi. Ammo uning ijodiy xarakteri, qayta yaratish 
xususiyati o‘zgarmaydi. Tarjimaning ko‘lami va 
taraqqiyoti har bir xalqning ma’rifiy darajasiga 

bog‘liq va o‘z navbatida, u millatning ijtimoiy ta-
fakkuriga samarali ta’sir etadi. 

Avvaldan tarjimonlik kasbiga talab katta 
bo‘lgan va shunday bo‘lib qolmoqda. Internet-
dagi Google va Yandeks tarjimonlarning imkoni-
yati qanchalik keng bo‘lmasin, ular professional 
tarjimaning o‘rnini bosolmaydi.

Keyingi yillarda bir qancha jahon adabiyoti 

namunalari o‘zbek tiliga, o‘zbekcha sara asarlar 
jahon tillariga tarjima qilinmoqda. Samarqand 
davlat chet tillar insitutining tarjima nazariyasi 
va amaliyoti kafedrasida bir qator o‘quv qo‘llan-
ma va darsliklar yaratildi. Kafedra dotsenti 
O‘.Qo‘ldoshovning “Yozma tarjima” va “Tarjima 
nazariyasi”, dotsent N.Daminovning “Sinxron 
tarjima”, katta o‘qituvchilardan A.Kasimovan-
ing “Amaliy sinxron tarjima”, B.Abdirasulovning 
“Yozma tarjima”, A.Yusupovning “Ketma-ket 
tarjima” kabi qo‘llanmalari chop etildi. Bu 
nazariy manbalar talabalarning tarjimonlik kas-
bini puxta egallashida qo‘l kelyapti. 

Mohira ZIYADULLAYEVA,
Samarqand davlat chet tillar instituti 

stajyor o‘qituvchisi.

Bugungi kunda Rossiya 
universitetlari bilan hamkorlik-
dagi qo‘shma ta’lim dasturlari 
bo‘yicha Privoljsk tibbiyot uni-
versitetida 100 nafardan ortiq, 
Chuvash davlat universitetida 20 
nafarga yaqin, Oltoy davlat tib-
biyot universitetida 30 dan ortiq, 
umumiy hisobda 200 nafardan 
ortiq talaba ta’lim olmoqda.

Hamkorliklar doirasida 
muntazam o‘quv seminarlar, 
simpozium, olimpiada ham-
da xalqaro anjumanlar tashkil 
etib kelinadi. Bundan tashqa-
ri, xirurgiya, neyroxirurgiya, 
onkologiya, akusher-ginekologi-
ya, travmatologiya va boshqa 
bir qator yo‘nalishlarda ilmiy va 
amaliy hamkorlik tadqiqotlari, 
yuqori texnologiyali jarrohlik 
amaliyotlari o‘tkazilmoqda. 
Akademik almashinuv doirasida 
professor-o‘qituvchilar ishtiroki-
da o‘quv seminarlar, mahorat 

darslari va ma’ruzalar tashkil 
etilib, onlayn va oflayn tarzda 
olib borilmoqda.

Universitetda an’anaviy 
tarzda o‘tkaziladigan “Samar-
qand-2020” tibbiyot talabalari
ning xalqaro olimpiadasi hamda 
ilmiy-amaliy konferensiyalarda 
rossiyalik talabalarning ishtiroki 
yo‘lga qo‘yilgan. Shuningdek, 
Rossiyaning turli tibbiyot univer-
sitetida tashkil etiladigan talaba-
lar konferensiyalari va olimpia
dalarida talabalarimiz ham faol 
qatnashmoqda. 

Bunday hamkorlik nafaqat 
mamlakatimizda tibbiy ta’lim va 
xizmat sifatini yanada oshirish-
ga, balki ikki davlat o‘rtasidagi 
mustahkam do‘stlik aloqalarining 
rivojiga hissa qo‘shadi.

Umarjon HIMMATOV,
Samarqand davlat tibbiyot 

universiteti matbuot xizmati 
xodimi.

O‘qishni tugatgach, Samar-
qand shahrida xorijiy tillarni 
o‘rgatishga ixtisoslashgan 
xususiy o‘quv markazini och-
gan Feruz Egamberdiyevni 
uchratdim. U kishi xorijiy 
tillarni o‘rganish borasidagi 
tajribasini o‘rtoqlashdi. 

- IELTS imtihonidan 8 ball olgan-
ligim, menga oliy ta’limni Angliyada olish 
imkoniyatini berdi, - deydi F.Egamberdi-
yev. – Chetdaligimda o‘zimga o‘xshagan 
ko‘plab yoshlarni uchratdim. Ingliz tiliga 
6-sinfligimdan qiziqa boshlaganman. 
Shu tilda suhbatlashayotgan odamlar-
ni tushungim kelardi. Ota-onamning 
qo‘llab-quvvatlashi bilan tilni o‘rganishni 
boshladim. Yengil mashg‘ulotlar as-
ta-sekin murakkablashib bordi. Oradan 
3 yil o‘tib, birinchi bor IELTS imtihonini 
topshirdim va 6,5 balni qo‘lga kiritdim. 
Bu mening ilk katta yutug‘im va keyin-
gi mehnatlarim uchun ruhiy kuch edi. 
Tayyorgarlikka zo‘r berdim, qarabsizki, 
oradan ikki yil o‘tmasdan 8 balli bo‘ldim. 
Shundan so‘ng chet eldagi bir qancha 
nufuzli universitetlarga hujjat topshirib, 
Angliyadagi Manchester universitetiga 
100 foizlik imtiyozni yutib oldim.

Suhbatdoshimning aytishicha, inson 
kun davomida o‘rtacha bir soat vaq-
tini xorijiy tilni o‘rganishga sarflasa, 
maqsadiga erishadi. Ba’zilar masa-
la vaqt sarflashga kelib to‘xtaganda, 
ishining ko‘pligi yoki bo‘sh vaqtining 
kamligini ro‘kach qiladi. Holbuki, ular 
kun davomida asosiy vaqtini keraksiz 
mashg‘ulotlarga, xususan, telefonini 
“kavlash”ga sarflayotganini sezmaydi.

Bugungi kunda viloyatimizda ko‘plab 
til o‘qitish markazlari faoliyat yurit-
moqda. Lekin ularning barchasi ham 
talabga javob beradi deb bo‘lmaydi. 
Reklamalarda ko‘rib qolamiz, ayrim 
markazlar “3 oyda xorijiy tilni o‘rgata-
miz” yoki “4 oyda ingliz tilida mukam-

mal gapirishni istaysizmi?” qabilidagi 
va’dalar bilan o‘quvchilarini ko‘paytir-
ishga urinadi. Ularga ishonib o‘qishga 
kelganlar aytilgan davrdan keyin kerakli 
natijaga erishmagach, hamma aybni 
o‘quvchining o‘ziga to‘nkashadi. Bu esa 
o‘qishga ishtiyoq bilan kelgan insonda 
o‘ziga bo‘lgan ishonchning yo‘qolishi, 
tushkunlikka tushishiga olib keladi. 
Shu bois o‘qishni boshlaganda tajrib-
ali o‘qituvchini tanlash va to‘g‘ri ta’lim 
texnikasidan foydalanish muhim.

Feruz Egamberdiyevning ta’kidlashi
cha, ingliz tilini boshlang‘ich darajada 
bilgan inson 4 oyda ham yaxshi natijaga 
erishishi mumkin. Faqat buning uchun 
u har kuni kamida 3 soat vaqtini faqat til 
o‘rganishga sarflashi kerak. Albatta, das-
tur tuzishda har bir o‘quvchining yashash 
tarzi, bilim darajasi, ishtiyoqi, kayfiyati va 
yana ko‘plab omillari inobatga olinadi. 
Kimdir 4 oyda, boshqalar 1 yilda maq
sadiga yetar, ammo tezroq natija ko‘rsa-
taman, deya o‘quvchiga haddan ortiq 
vazifa yuklash yaramaydi. Tilni mustaqil 
o‘rganayotganlar ham ishni chet tilidagi 
video, multfilm yoki kinolarni ko‘rishdan 
boshlasa, maqsadga muvofiq.

Axborot texnologiyalari asrida ya-
shayapmiz. Bugun har qanday shaxs 
smartfonidagi ilovalar orqali xohlagan 
chet tilini o‘rganishi mumkin. Ammo 
bunda ham qunt va tirishqoqlik kerak. 
Agar barchasi oson bo‘lganida, smart-
fonida tegishli ilovasi bor odamlarning 
barchasi birorta xorijiy tilda gapirishni 
boshlagan bo‘lardi. Vaholanki, bugun 
deyarli barchaning qo‘l telefonida shun-
day ilovalar bor.

Hech kim zabon bilan dunyoga kel-
magan, uni o‘rganish va to‘g‘ri qo‘llash 
uchun chaqaloqqa ham yillar kerak 
bo‘ladi. Shu sababli yosh bo‘lsam, 
o‘rganar edim, endi aqlim yetmaydi, 
deyish bahonadan boshqa narsa emas. 

Hikmatullo TOHIROV,
Samarqand davlat chet tillar 

instituti talabasi.

Suyagi mehnatda 
qotgan rais bobo

Nuroniylar haqida gap borganda o‘zining 
80 yoshini qarshi olayotgan bulung‘urlik 
mehnat faxriysi Sulton bobo Berdimuro-
dovning nomi hurmat bilan tilga olinadi. 
Kaptarxona qishlog‘ida tug‘ilib o‘sgan Sul-
ton boboning suyagi mehnatda qotgan... 

Tarjimonlikka talab ortyapti 
Tarjima – bir tildagi matnni boshqa tilda qayta yaratishdan iborat adabiy ijod turi. U 
millatlararo muloqotning eng muhim ko‘rinishi. Asliyat va qayta tiklangan matn xu-
susiyatiga qarab, badiiy tarjima, ilmiy tarjima va boshqa turlarga ajratiladi. Asl nus
xani aks ettirish tarziga ko‘ra tafsir, tabdil, sharh kabi ko‘rinishlarga ham ega bo‘lishi 
mumkin. 

O‘zbekiston Respublikasi va Rossiya Federatsiyasi 
o‘rtasida o‘rnatilgan do‘stlik va hamkorlik aloqalari 
ikki mamlakat rahbarlari boshchiligida yangi bosqich-
ga ko‘tarildi. 
Samarqand davlat tibbiyot universiteti Rossiyaning 
oltmishdan ortiq nufuzli tibbiyot universitetlari bilan 
hamkorlikni yo‘lga qo‘yib, ikki yuzga yaqin akademik 
almashinuv va qo‘shma ta’lim dasturlarini amalga 
oshirib kelmoqda. Masalan, Smolensk davlat tibbiyot 
universiteti, Oltoy davlat tibbiyot universiteti, N.Piro-
gov nomidagi Rossiya milliy tadqiqot tibbiyot universi-
teti, Rossiya Federatsiyasining Xalqlar do‘stligi uni-
versiteti (RUDN), I.Sechenov nomidagi Moskva davlat 
tibbiyot universiteti hamda boshqa bir qator oliygohlar 
bilan qo‘shma ta’lim dasturlari va hamkorlikdagi ishlar 
yuzasidan memorandumlar imzolangan. 

Talabalarimiz 
Rossiyada ta’lim 
olmoqda

“Xorijiy tilni uch oyda 
o‘rgatamiz”
Shu kabi reklamalarga ishonsa bo‘ladimi? 



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

G‘.HASANOV.

Navbatchi: 

X.ERNAZAROVA.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
12 185 nusxada chop etildi. Buyurtma 340.  Hajmi 2 bosma taboq, bichimi A-2

4 Shaxs va jamiyat
2024-yil 29-iyun, 
shanba

- Ilk maqolam 1972-yilda «Past Darg‘om haqiqa-
ti»da, 1973-yilda esa «Lenin yo‘li» (hozirgi «Zaraf-
shon») gazetasida chop etilgan, - deydi G‘ulomjon 
Eshquvvatov. – 1975-yilda o‘rta maktabni bitirgach, 
tumanimizda yozgi dala yumushlari qilinayotgani bi-
lan bog‘liq reportaj yozib, “Lenin yo‘li”ga olib keldim. 
Koridorda bosh muharrir Ahmadjon Muxtorov ko‘rib: 
“Sen Past Darg‘omdan - Nasriddin Eshquvvatovning 
o‘g‘lisan-a?” dedi. Muharrirning salobatidan gapimni 
yo‘qotib, salom berishni ham unutib “Ha... ha”, deya 
oldim, xolos. “Xabarlaringni o‘qib turaman, barakalla. 
Nechanchi sinfda o‘qiysan?”, deb so‘radi. “Maktabni 
bitirib, kecha attestat oldim”, dedim. “Zo‘r bo‘lib-
di-ku, jurnalistikada o‘qishga xohishing bormi?”, dedi 
qo‘limdan reportaj yozilgan varaqni olib ko‘z yugurti-
rarkan. “Ha, maqsadim shu”, dedim. “Unday bo‘lsa, 
senga mendan topshiriq: ertagayoq Toshkentga 
borib, hujjatlaringni ToshDUga topshirasan. Hozir 
esa xodimlarning xonalariga kirib, suhbatlashib tur, 
senga yo‘llanma yozib beraman”.

...Shu kuni muharrir kotibasi Ahmadjon Mux-
torov imzosi bilan Toshkent davlat universitetining 
jurnalistika fakultetiga o‘qishga kirishim uchun 
“Tahririyatimizga G‘.Eshquvvatov kabi iqtidorli 
yosh kadrlar kerak”, degan mazmunda yo‘llanma 
tutqazdi. Xursandchiligimni so‘z bilan ta’riflab 
bo‘lmasdi.  Chunki u paytlar tahririyat yo‘llanmasi 
o‘qishga kirish uchun yaxshigina imkoniyat edi.

Ertasi kuni Toshkentga borish oldidan otam 
“Bosh muharrirga minnatdorchilik bildiray”, dedi va 
birga “Lenin yo‘li” redaksiyasiga keldik. Ahmadjon 
aka obkom partiya yig‘ilishiga ketgan ekan. Kotiba 
o‘sha kungi gazetani qo‘limizga tutqazdi. Ikkinchi 
sahifada mening dala yumushlari haqidagi reporta-
jim berilgan ekan. Katta gazetada katta maqolam 
va o‘zimning ism-familiyamni ko‘rib, shunchalar 
quvondimki, qanotim bo‘lsa, uchib ketsam...

Shu bo‘ldi-yu, ToshDUga hujjat topshirib, jur-
nalistika fakultetining sirtqi yo‘nalishida o‘qishni 
boshladim. Past Darg‘om tumani bosmaxonasi-
da bir muddat harf teruvchi bo‘lib ishlab, keyin 
«Past Darg‘om haqiqati» gazetasida korrektorlik 
vazifasiga o‘tdim. Shu vaqtda yana yo‘lim “Lenin 
yo‘li”ga tushdi. Tasodifni qarangki, taqdir meni 
yana bosh muharrir bilan duch qildi. Birozgina 
ijodiy suhbatdan keyin “Xabaring bo‘lsa, o‘tgan 
yili Jizzax oblasti tashkil etildi. Ko‘pchilik ham-
kasblarimizni “Jizzax haqiqati” va yangi ochilgan 
tumanlar redaksiyalariga ishga jo‘natdik. Ma’qul 
bo‘lsa, cho‘l gazetalariga ishga jo‘nataman”, 
dedi. “Ota-onam bilan maslahatlashib ko‘ray”, 
degan javobni aytdim.

G‘ulomjon akaning aytishicha, bu taklif uy-
dagilariga ma’qul tushib, Ahmadjon Muxtorovning 
ikkinchi topshirig‘i bilan Jizzax viloyati Paxtakor 
tumaniga borib, bosmaxonada ish boshlagan. 
Ko‘p o‘tmay, qo‘shni tuman - Oktabr (hozirgi 
Zafarobod) rayonidagi «Oktabr g‘alabasi» (hozirgi 
«Zafar yo‘lidan») gazetasi tahririyatiga muxbirlikka 
ishga qabul qilingan. Ushbu tahririyatda oz emas-
ko‘p emas, 30 yil muxbir, bo‘lim mudiri, mas’ul 
kotib vazifalarida ishlagan, Zafarobod tuman bos-
maxonasi direktori vazifasini ham bajargan.

- Yaxshi odamlarning birgina gapi ham ha-
yotingni bezaydi, deganlari rost ekan, - deydi 
G‘ulomjon Eshquvvatov. – Ahmadjon akaning 
qisqa, ammo yillarga tatigulik nasihati, taklifi va 
ko‘magi bilan hayotim jurnalistika bilan bog‘landi. 
Elda obro‘ topdim. Bir necha bor tanlovlar g‘olibi 
bo‘ldim, «Ijoddagi qo‘sh qanot», «Taqdir hazili» 
kabi kitoblarim chop etildi. Bugun nafaqadaman, 
ammo qalamimni qo‘ldan qo‘ymayman. Har gal 
yoshligimni eslaganimda, Ahmadjon Muxtorovni 
xotirlab, haqiga duo qilaman. 

* * *
Quyida G‘ulomjon Eshquvvatovning “yon 

daftari”da yozilgan jurnalistlar hayoti bilan bog‘liq 
hikoyalarni o‘qiysiz.

* * *
«UCH NUQTADAN QUTULMOQ KERAK!»
«Zafar yo‘lidan» gazetasi muharriri Shomurod 

Mavlonov kadr tanlashda ancha talabchan edi. 
Tahririyatdagi kotiba qiz ishdan ketgach, uning 
o‘rniga xodim izlay boshladik.

Gazetaning hamma materiali kotibaning yozuv 
mashinkasidan o‘tgach, bosmaxonaga terishga 
berilar, shuning uchun bu vazifaga savodli qizlar 
kerak edi. Bir nechta qiz bu vazifaga talabgor bo‘lib 
keldi. Ularni sinash uchun muharrir matnni aytib 
turib yozdira boshladi. Qizlardan biri matnni yozib 
bo‘lgach, muharrir menga «Mana shu matnni o‘qi-
gin-chi, yaxshi yozibdimi?» deya uzatdi.

Men yozuv mashinkasidan chiqqan matnni 
o‘qir ekanman, barcha tinish belgilari so‘z 
bilan yozilganini, hatto «xat boshi» ham matn 
davomida yozib ketilganini ko‘rib, bu haqda 
muharrirga aytdim.

- Iye, nuqta, tire, uch nuqta, xat boshi, deb 
yozibdimi? Agar bu qizni ishga olsak, ertaga 
hammamiz tinish belgilarisiz qoladiganga 
o‘xshaymiz. "Uch nuqta"dan tezroq qutul-
moq kerak, degan edi Shomurod aka.

* * *
CHIQARSA HAM BO‘LAVERADI
«Past Darg‘om haqiqati» gazetasida 

Suyun aka degan oqsoqol ishlardi. Bir 
kuni yosh xodimlardan To‘raqul va G‘afur 
uning qitig‘iga tegishmoqchi bo‘lishdi. 
Ular «Yosh leninchi» (hozirgi «Turkiston») 
gazetasida chiqqan bir she’rni ko‘chirib 
olib, oqsoqolga yuzlanadi:

- Suyun aka, mana shu she’rni bir 
ko‘rib bersangiz?

Oqsoqol qog‘ozni olib, bir u qatori-
ni, bir bu qatorini chizdi. Va nihoyat 
she’rni ko‘rib tugatdi.

- Qani, nima deysiz? - Toqatsizla
nib so‘rashdi shogirdlar.

- Bu she’r umuman to‘g‘ri kel-
maydi. Uni she’r qilguncha ancha 
ishlov berish kerak.

- Gazetaga bersakmi, degandik.
- Mutlaqo...
Shunda qitmir shogirdlar she’r 

chop etilgan gazetani unga ko‘rsatib:
- Axir, bu she’r respublika gaze-

tasida chiqqan-ku, - deyishdi.
Shunda Suyun aka pinagini ham 

buzmay:
- O‘sha gazetada ham senlarga 

o‘xshagan qitmirlar, menga o‘xsha-
gan oqsoqollar ishlaydi. O‘zlari 
kelishib, har qanday she’rni ham 
chiqaraverishadi-da, - dedi beparvo.

Oqsoqolning bu gapidan shogird 
yigitlar mulzam bo‘lishdi-da, sekingi-
na o‘z xonalariga chiqib ketishdi

* * *
«MATERIAL KERAK EDI»
Kabinetda o‘tirib ijod qilishga 

o‘rgangan gazeta xodimasi savdo 
tarmoqlaridan biriga qo‘ng‘iroq qildi. 
Telefon go‘shagini kimdir oldi.

- Bu savdo idorasimi?
- Ha, kim kerak edi?
- Boshliq bormi?
- Yo‘q. Men o‘rnidaman. Kim so‘ra

yapti, nima xizmat?
- Tahririyatdanman, material olmoqchi 

edim.
-Ayollarbopidanmi yo erkaklarbopidan?
- Yo‘q, tushunmadingiz, gazetabopidan.
- ...Unda, uzr, boshliqqa uchraysiz.

G‘ulomjon ESHQUVVATOV.

AHMADJON MUXTOROV 
TOPSHIRIG‘I BILAN...

Past Darg‘om tumaniga borib, muxbirlar sulolasi haqida surishtirsangiz, 
avvalo, Katta Naymancha qishlog‘ida yashovchi Nasriddin bobo va G‘ulom-
jon Eshquvvatovning nomlarini tilga olishadi.

Bu bejiz emas. Rahmatli Nasriddin bobo 60 yil davomida jamoatchi muxbir 
sifatida nafaqat “Zarafshon” gazetasi, balki Past Darg‘om, Nurobod tumani va 
Kattaqo‘rg‘on shahri gazetalariga, shuningdek, O‘zbekiston radiosiga maqola, 
xabar, yangiliklar yozdi. O‘g‘li G‘ulomjon aka ham ota yo‘lidan borib, 15 yoshi-
dan gazetalarga kichik maqolalar jo‘natib turdi. Shukur Sodiq 1959-yilda 

Nurobod tumanining Jarquduq 
qishlog‘ida tug‘ilgan. 
Jarquduq o‘sha paytlari Nar-
pay tumaniga qarashli edi.
Shukur maktabda o‘qib 
yurgan davridayoq fikri 
teran, adabiyotga havas-
mand yigitcha edi. U qal-
ban Narpayga, Islom shoir 
Nazar o‘g‘lining adabiy 
merosiga, uning voris-
laridan biri - O‘zbekis
tonda xizmat ko‘rsatgan 
madaniyat xodimi, shoir 
Otayorga intilib turardi.

Esimda, Otayor akaning Toshkent shahri 
Chilonzor tumanidagi xonadoniga Shukurni qish-
loqning kayvonilaridan biri - Duman aka degan 
oqsoqol yetaklab kelgandi. Otayor aka uning 
bola qalbidan quyilib tushgan she’riy namunalarni 
o‘qib, ko‘zlari yashnab, tumanimizdan yana bir 

iste’dod kashf qilinganidan quvonib, 
do‘stu birodarlariga Shukurjonni 
tanishtirib, katta adabiyot maydoniga 
yetaklab kirdi.

Ko‘p o‘tmay, Shukur zamonamiz
ning dovruqli shoirlari bilan uchrashdi, 
ulardan ulgu oldi, o‘z o‘rnida teran 
ma’noli she’rlar yozadigan Shukurni 
ham katta shoirlar tan oldi. Birin-ketin 
uning “Isyonkor daraxtlar”, “Yoriltosh”, 
“Tayanch nuqtasi”, “Bahor, inqilob 
qil”, “Sog‘inib keldim”, “Istiqlolno-
ma”, “Hurlik saltanati” kabi kitoblari 
nashrdan chiqdi. Muxlislar Shukur 
Sodiqning she’rlariga maftun bo‘ldi, 
yod olib, davralarda aytib yurdi. U 
O‘zbekiston Yozuvchilar uyushmasiga 
a’zo qilindi.

Afsuski, Shukurning umri qisqa ekan, dunyoga yonib 
kelib-yonib ketdi – 2016-yilda vafot etdi. Ammo uning 
qalb yolqini she’rlarida uzoq yashaydi. Qadrdonimiz 
merosini tergilab nashr qilish, vaqti-vaqti bilan elga tortiq 
qilib turish ortda qolganlarning ishi. Shukurning oxirati 
obod bo‘lsin!

O‘ktam MIRZAYOR.

"Oddiy o‘zbeklarning 
Samarqandisan!"

SAMARQAND QASIDASI
Yurtim, ta’rifingga topolmadim so‘z,
«Samarqand sayqali ro‘yi zamin ast».
Sening shunday buyuk minorlaring bor.
O‘zbek to‘g‘asini ko‘tarolgan dast.

Sen hali Maroqand bo‘lib yaralmay,
Omonqo‘tonda joy olganda ruhing,
Zarafshon sohilin makon ayladi,
Ajdodlar ongida yongan shukuhing.

Massaget, saklar-ku ko‘hna shajaram,
Vaqt zamon himmatin so‘ramay o‘tdi.
Sen hali o‘zliging topolmay turib,
Fotihlar tuprog‘ing changalda tutdi.

Joningga qasd aylab turganda qilich,
Spitamen bo‘lib turgan bo‘ronsan.
Otashga sig‘inib, otashda yongan
O‘zbekning o‘zagi - bobo Turonsan.

Falak charxpalagi sudralib sekin,
Qonli asrlarni kelganda boshlab,
Sen yurding darbadar, quvg‘indi xalqim,
Urgut tog‘larida ko‘zlaring yoshlab.

Qutayba, Chingizxon xor etdi seni,
Otlar tuyog‘idan bag‘ring qontalash.
Kulkapangdan asta xo‘rsinib boqding,
G‘animat boyliging qildi xomtalash.

Lekin sen emasding qo‘rqoq, yuraksiz,
Dushmanni lol etgan nomus-orimsan.
O‘zicha Hurriyat yaratmoq bo‘lgan.
Dorga tik boruvchi sarbadorimsan.

Muhabbating buyuk, g‘azabing o‘tkir,
G‘azabdan yaratding devkor Temurni.
Mehru muhabbat-la berding ko‘plarga,
Ulug‘bek ongida yongan shuurni.

Dunyo shaharlarin sultoni atab,
Seni yaratdilar, ey, Samarqandim!
Zarhal naqshlarga mangulik berib,
Poyingda jon bergan qay jigarbandim.

Bugun ajdodlarim ruhi barhayot,
Sen jamol kasb etding ajib, rang-barang.
Xalqim o‘z g‘ururin aylab namoyish,
Barchaga darvozang ochib qo‘ygan lang.

Olis bobolarning buyuk san’ati -
“Zanjirband sher” bo‘lgan orzu, alamdir.
Sen jangda yo‘qotgan qilich va qalqon
Navoiy qo‘lidan tushmas qalamdir.

Bugun iqbolingda porloq yulduzlar,
Ozodlik tuyg‘usi senga yor bo‘lsin.
Dunyoda tengi yo‘q qubbalaringda
Ajdodlarim ruhi doim bor bo‘lsin.

Sen mening g‘ururim, sen mening shonim,
Xalqim tafakkurin bitta bandisan.
Jahonga o‘zligin faxr eta olgan,
Oddiy o‘zbeklarning Samarqandisan.

Shukur SODIQ.

 Muhrlar tarixning turli davr-
larida davlatchilik timsoli bo‘lib, 
ular yordamida hujjat mualli-
fi aniqlangan. Muhr biror bir 
davrdagi tarixiy voqelikni to‘la 
holda o‘rganishda, tahlil qilish-
da qimmatli manba hisoblanadi.              

Samarqand davlat 
muzey-qo‘riqxonasi fondlari va 
ekspozitsiyalarida milliy ozodlik 
harakati yo‘lboshchilari, Vatan 
ozodligi, millatning milliy va 
diniy huquqlari kamsitilishi-
ga qarshi g‘oyaviy, ma’naviy 
kurashlar aks etgan ashyolar 
ko‘pchilikni tashkil etadi. Ana 
shunday qimmatli topilmalar-
dan biri XIX asrda Turkiston 
o‘lkasida bo‘lib o‘tgan eng 
yirik qo‘zg‘olonlardan biriga 
yetakchilik qilgan Muham-
mad Ali Eshon (Dukchi 
Eshon) muhri qolipidir. 
Muzey ekspozitsiyalarida 
namoyish etib kelinayot-
gan bu muhr qolipi 
uning shaxsiy muhriga 
tegishli bo‘lib, ashyo 
1937-yilda muzey 
fondiga olingan.

Qolip o‘yilgan 

yozuvlarga ega bo‘lgan qalin 
yog‘ochdan ishlangan. 
Chetlari qirrali, dumaloq 
qismining yelkalarida barg 
solingan vertikal novdalar 
o‘yilgan, pastki yumaloq 
qismida o‘simlik naqsh-
li yarim palma mavjud. 
Qolip shaklidagi yozuv 
satrlari relef chizig‘i 
bilan chegaralangan. 
Harflarning o‘ymakor-
ligi chuqur joylashgan. 
Qolipdagi yozuvlar 
arab tilidagi duolardan 
iborat. Qolip tut darax-
tidan yog‘och o‘ymakorligi-
da ishlangan bo‘lib,  23x11, 
5x5,5 santimetr o‘lchamda. 

Markaziy Osiyo iqtisodiy, 
siyosiy va madaniy tarixini 
o‘rganishda tarixiy manbalar 
muhim rol o‘ynaydi. Bunda 
Vatanimiz tarixiga oid qo‘l-            
yozmalar barcha tadqiqotch-
ilar uchun qiziqish uyg‘otishi 
tabiiy. Bugunga qadar saqla
nib kelayotgan qo‘lyozmalarni 
tadqiq etish orqali aksariyat 
qo‘lyozmalarga muhrlar bosil-
ganligini ko‘rish, qo‘lyozma 

qaysi bilim dargohi, kutubxona, 
madrasa yoki shaxsga tegishli 
ekani haqida ma’lumotga ega 
bo‘lish mumkin. Qo‘lyozma-

lardagi muhrlarni o‘rga
nish asosida tadqiqotlarda 

muayyan ilmiy natijalarga 
erishilmoqda. Masalan, 
Buxorodagi Xoja Mu-
hammad Porso kutubxo
nasining tadqiq etilishi 
natijasida Naqshbandiya 
tariqatining davomchilari 
– nazariyotchi shayxlar 
haqida muhim ma’lu-
motlarga ega bo‘lindi.

Shuningdek, Duk-
chi Eshon xonaqohida 
faoliyat olib borgan vaqf 

kutubxonasini muhrlar 
yordamida o‘rganish ham 

shu kabi ma’umotlarga ega 
bo‘lish imkonini berdi. Kutubxo
nada mavjud bo‘lgan asarlar 
Dukchi Eshon ma’naviy merosini 
o‘rganishda alohida ahamiyat 
kasb etadi hamda muhrlarda aks 
etgan tasvirlar orqali o‘sha davr 
tarixiy voqeliklari, ijtimoiy tuzum, 
davlat boshqaruvi kabi ma’lumot-
larga ega bo‘lish imkoni tug‘iladi. 

Navbahor DALIYEVA, 
Samarqand davlat 

muzey-qo‘riqxonasi katta 
ilmiy xodimi.

QISHLOQDAN 
KETAYOTIB 
YOZILGAN SHE’R
Kipriklari tortildi kamon,
Mavhumlikka uchib ketdi o‘q.
Bir so‘z tegdi yurakka yomon,
"Xayr endi, qaytishga yo‘l yo‘q".

Majruh dilim dog‘larni yuvib,
Olmoqchidek boqdi Jarquduq,
Bosh eggancha hammaga kulib,
Dedim, xayr, qaytishga yo‘l yo‘q.

Armonimday ulkan, o‘rkachli,
Huv qirlarda qoldi izlarim.
Xayr, deyman jamalak sochli
Qizlar boshin egib qolar jim.

Baxillikdan semirgan to‘da,
Bayram qiling, keldi chog‘ingiz.
Ichingizdan yetishib chiqqan,
Bir shoirni ko‘rolmadingiz.

- Qishloqda bir bezori kam-da...
Piching qilar bir zot quyidan.
U bilmaydi ayni shu damda
Qizi chiqmay yig‘lar uyidan.

Katta qishloq bag‘riga sig‘may,
Ketdim dunyo kitobin titib...
Tepaliklar ortidan bir qiz,
Ro‘molchasin qoldi silkitib,

Men jim ketdim, bir so‘z demasdan,
Vaqti kelib barin aytaman.
Ona qishloq, sen uchun qasddan
Katta shoir bo‘lib qaytaman!

1-IYUL

Avaz ERGASHEV – 

(1947-2018). Jom-

boy tumanida tug‘il-

gan. O‘zbekiston 

Qahramoni.

3-IYUL

Nusrat RAHMAT – 

1941-yilda Samar-

qand tumanida 

tug‘ilgan. O‘zbekis

tonda xizmat 

ko‘rsatgan jurnalist.

5-IYUL

Dilorom SALOHIY – 

1959-yilda Kat-

taqo‘rg‘on shahrida 

tug‘ilgan. Filologiya 

fanlari doktori, 

professor.

IYUL OYIDA 
TAVALLUD 

TOPGANLAR
Samarqand muzeyida Dukchi 
Eshon muhri qolipi saqlanadi 


